
Mánadagur 3. juni 2019 ·  Nr. 6322 Sosialurin Hugskot og viðmerkingar – send sms til 225000

Heri Simonsen

Farna fríggjamorgun tók 
undirritaði tokið stutta teinin 
úr norska oljuhøvuðsstaðnum, 
Stavanger til grannabýin Sand­
nes.

Á einum av høvuðsgøtunum 
í Sandnes á Strandgata 119 
heldur ein lokal útvarpsstøð 
til, ið nevnist Jærradio. Jær­
en er eitt annað navn fyri 
syðra partin av Rogalandi. 
Norska kringvarpið, NRK sløk­
ti fyri stuttum allar sínar FM 
sendarar fyri at leggja um til 
DAB (Digital Audio Broad­
casting) men enn sleppa lokalu 
útvarpsstøðirnar at senda 
gjøgnum FM, ið hvussu er til 
2023 ella 2024. Í Føroyum hevði 
eingin hoyrt um Jærradio í 
Sandnes fyrrenn Tróndur 
Arge fyri FM gjørdi eina lands­
liðsupptaktssamrøðu við 
Rógva Baldvinsson í fjør um 
hetta.

Kendur og væl dámdur 
útvarpsmaður
Frá føroyingum sum búgva í 
Suður-Rogalandi verður stað­

fest, at Rógvi er ein væl dámd­
ur útvarpsmaður við einari 
fangandi útvarpsrødd. Rógvi 
er nógv tann kendasti føroy­
ingurin, staðfesta aðrir føroy­
ingar sum búgva har á leiðini. 
Komin í túnið í Strandgata 119 
í Sandnes er tað fyrsta sum 
fangar eygað ein reyður firma­
bilur hjá gamla stórliðnum í 
Rogalandi, Bryne sum í sínari 
tíð kappaðist nógv við Viking 
Stavanger at verða fremsta 
liðið í Fylkinum, sum ein lands­
partur í Noregi verður nevndur. 

Á báðum teimum fremru 
hurðunum er búmerkið hjá 
Bryne. Omanfyri búmerkið er 
skrivað við vøkrum hvítum 
stavum: “Rogvi”. Ein sterkur 
búskapur og góðar og pro­
fessionelar umstøður hava 
gjørt, at Rógvi hevur valt Bryne 
framum t.d. Sandnes ULF, ið 
spælir í næstbestu norsku fót­
bóltsdeildini. 

Bryne spælir í triðbestu 
norsku deildini, og Rógvi er 
greiður yvir, at tað leggur upp 
til atfinningar á Facebook, at 
hann spælir á ov lágum støði. 
Rógvi leggur tó dent á, at teir 

venja hart í Bryne, og 
hann er nøgdur við 
umstøðurnar í Bryne.

Hevur sjálvandi 
fótbóltssending
Tá undirritaði 
er komin inn á 
útvarpsstøðina og 
fær heilsa uppá 
Rógva kemur tað ikki 
sum ein hvøkkur, at 
sendingin sum skal byrja 
klokkan níggju hendan 
fríggjamorgunin er ein fót­
bóltssending.

Saman við einum øðrum 
verti, ið hevur spælt við besta 
liðnum hjá Sandnes ULF við­
gera Rógvi og hin verturin 
bæði lokalu fótbóltsliðini í 
Jæren-økinum og altjóða fót­
bólt. Í sendingini er Rógvi 
eisini tøkningur umframt at 
verða vertur. Tað koyrir væl 
hjá Rógva, eisini tá hann skal 
lesa inn tey stuttu tíðindini, ið 
verða send hvønn tíma. Stutta 
tíðindasendingin er umleið 
tríggjar minuttir til longdar. 
Rógvi arbeiðir fyri Jærradio 25 
til 30 tímar um vikuna. 

Hann hevur vanliga morgun­
sendingar millum klokkan seks 
og tíggju. Tíðliga seinnapartar 
venur hann við Bryne. Rógvi 
var upprunaliga biðin um at 
verða fótbóltsekspertur til 
ávísar sendingar, men skjótt 
var tað starvsfólkunum í Jær­

radio, at her var talan um ein 
evnaríkan mann. Tað gekk ikki 
lang tíð so fekk Rógvi fast starv 
á Jærradio í Sandnes. 

Spania og Noregi
Rógvi merkir stóran áhuga nú 
hann og hinir á landsliðnum 
skulu takast við Noreg á Tórs­

Rógvi fekk ein leyp frá Look North 
í Klaksvík at hava í studionum


